
Annotatsiya: Ushbu maqolada hozirgi kundagi ta’lim tizimidagi islohotlar, ular
orqali amalga oshirilayotgan ishlar, psixologik xizmat ko’rsatishning turlari hamda
maqsad, vazifalari, yoshlarni kasbga yo'naltirishda psixologning o'rni haqida
yoritib berilgan. Respublikamizda ta'limning poydevori bo’lgan, maktab ta'limni
rivojlantirish davlat siyosatining ustuvor vazifalaridan bo’lib kelmogda. Shu bilan
birga, mamlakatimizda maktab ta’lim tizimini tubdan takomillashtirish, maktab
ta’lim sifatini oshirish, ta’lim-tarbiya jarayoniga ilg‘or xorijiy tajribalarni joriy
etishga qaratilgan keng ko‘lamli islohotlari amalga oshirilmoqda

Kalit so‘zlar: maktab ta’limi, psixologik xizmat, psixologik tashviqot,
psixologik profilaktika, psixologik maslahat, diagnostikkorrektsion ishlar.

Kirish: Psixologiya — inson faoliyati va hayvonlar xatti-harakati jarayonida
vogelikning psixik aks etishi, ruhiy jarayonlar, holatlar, hodisalar, hislatlar
to‘g‘risidagi fan. Psixologiyaning tadqiqot predmetiga sezgilar va idrok obrazlari,
tafakkur va hissiyot, faoliyat va muomala kabi psixologik jarayonlar, kategoriyalar
kiradi. Psixologiyaning asosiy vazifalari — psixika qonuniyatlarini, inson ruhiy
holatlari shakllanishini filogenetik va ontogenetik taraqqiyot birligida ochishdan
iboratdir. Mazkur vazifalar yechimini topishda psixologiya bir tomondan,
biologiya fani sohalari bilan, jumladan, fiziologiya bilan, boshga tomondan
esa, sotsiologiya, pedagogika, madaniyat tarixi, mantiq hamda ijtimoiy fanlar bilan

jips aloqaga kirishadi. Psixologiya eng avvalo, psixikaning insonga xos shakli
bo‘lmish ong va o‘zini 0‘zi anglashni tadqiq etadi. Inson psixologiyasini tushinish,
tahlil qilish, rivojlantirishga jiddiy e’tibor berish masalasi hamma zamonlarda va
hamma davlatlarda ham ijtimoiyiqtisodiy taraqqiyotning etakchi vazifalaridan biri
bo’lib kelgan.

Psixologik hizmat ko'rsatish AQSHda 1800-yillardan boshlab rivojlana
boshladi. Umuman, psixologik xizmat ko‘rsatish muammosi ma’lum
ma’noda,ilmiy psixologiyaning yetakchi yo‘nalishlaridan biri sifatida ko‘p bor
munozaralar manbai bo‘lgan. Bugungi kunda ta’lim tizimiga berilayotgan e’tibor
kundan-kunga kuchaymoqda. Faqgatgina ularning inshoatlarigina yangilanib
golmasdan, balki ularning ichki muhitida ham tub burilishlar sodir bo’Imoqda.
O‘tgan davr mobaynida mamlakatimizda o‘sib borayotgan avlodni sog‘lom va har

tomonlama yetuk voyaga yetkazish, ta’lim-tarbiya jarayoniga samarali ta’lim va

tarbiya shakllari hamda usullarini joriy etishga qaratilgan maktab ta’limning
samarali tizimini tashkil etish bo‘yicha keng ko‘lamli ishlar amalga
oshirildi.Bundan tashqari, ta’lim tarbiyadagi buzilishlarning psixologik sabablarini
aniqlash, shaxsdagi xulg-atvor buzilishlarni yo’qotish hamda uni oldini olishning
psixologik chora-tadbirlarini ishlab chiqish masalalarini ham magsad qiladi.
Qoidaga ko’ra, psixologik xizmat tashkil etish yosh va pedagogik psixologiya,
psixodiagnostika, psixokorreksiya, psixologik maslahat sohasida umumpsixologik
va maxsus psixologik bilimlar olgan mutaxassislar (psixolog) tomonidan amalga
oshiriladi. Psixologik xizmatga jalb qilingan pedagoglar esa, bu mutaxassislikni
olish uchun maxsus qayta tayyorgarlikdan o’tishlari lozim. Mohiyatan, psixologik
xizmat bir necha bosqichli  jarayon ' sanalib, unda psixologik maslahat,
psixodiagnostika = va psixokorreksiya kabi sohalar - usullaridan samarali
foydalaniladi. Quyida biz ta’lim har ganday ta’lim muhiti uchun qulay sanalgan
psixologik xizmat va uning tarkibiy chora-tadbirlari haqida to’xtalib o’tamiz.
[.G.Kolesnikovaga ko’ra, ta’lim muhitida psixologik konsultasiya ishlarini olib
borishda psixolog mutaxassis quyidagi ishlarni olib boradi:

1. Bolalar, o’qituvchilar, talabalar ta’lim va tarbiyasi bilan shug’ullanuvchi
barcha shaxslarga, jumladan ma’muriyat, direktor, rektor, mudir, o’qituvchilar,
murabbiylar, ota-onalar, ijtimoiy va jamoatchilik tashkilotlari, xodimlariga aniq,
ilmiy asoslangan maslahatlar berish;

2. Ta’lim, taraqqiyot, tarbiya, kasb tanlash va turmush qurish, o’zaro munosabat,
muommila va muloqot sirlari, tengdoshlar va voyaga etmaganlar munosabati,
masalan, dunyoqgarash, qobiliyat, iqtidor muammolari yuzasidan individual,
guruhiy, jamoaviy tarzda maslahatlar uyushtirish;

3. Ma’muriyatga, bolalar, o’quvchilar, talabalarga (yotogxonada, klublarda,
kutubxonalarda) = qizigtiruvchi  masalalar bo’yicha bolalar, = o’quvchilar,
talabalarning psixik o’sishi xususiyatlariga oid ma’lumot berishi, 0’g’il va qizlarni
asrab olish, onalik va otalikdan mahrum qilish, tashkilotlarni g’amxo’rlik va
vasiylik to’g’risidagi gabul gilgan garorga munosabati, shaxs taqdirini hal qilishda
gatnashishi va maslahatli fikr berishi lozim;

4. Ota onalarga bolaning psixik rivojlanishi xususiyatlarini shaxs sifatida
shakllanishi, o’zaro munosabat maqomlari, bunda farzandlarning yoshi, jinsi,
individual-tipologik xususiyatlari muammosi bo’yicha ilmiy-amaliy maslahatlar
beradi;

5. Yangi tipdagi maktablarga o’rta-maxsus va kasb-hunar kolleji o’quvchilari,
akademik litsey talabalariga ularning imkoniyati, istigboli to’g’risida ilmiy —
amaliy xususiyatga molik konsultativ ishlar olib borish yoshlarni saralash, tanlash,
kasbga yaroqlilik darajasini aniqlash, tanlov komissiyasida maslahatchi sifatida

1shtirok etish.

Mazkur ishlar ta’lim sub’ektlarini maktabda, litseylarda, universitetlarda o’qitish
davomida psixologik pedagogik jihatdan chuqurroq o’rganishga yo’naltirilgan
bo’lib, ularning individual xususiyatlarini, ta’lim tarbiyadagi nuqsonlarning
sabablarini aniglashga mo’ljallangandir. Diagnostik ishlar guruhiy yoki individual
tarzda o’tkaziladi. Bu asnoda amaliy psixolog quyidagi vazifalarni bajaradi.
Maslahat berish ishlari-amaliyotchi psixologning asosiy faoliyat turlaridan biridir.
Maslahat berish ishlari o’qituvchilar, o’quvchilar, ota-onalar uchun olib boriladi.
Maslahat berish ishlari individual va guruhiy bo’lishi mumkin. Amaliyotchi
psixologlar ish tajribasini umumlashtirish shuni ko’rsatadiki, o’qituvchilar
ko’pincha psixologga quyidagi muammolar bo’yicha murojaat qiladilar, turli fanlar
bo’yicha o’quvchilarning o’zlashtirishdagi qiyinchiliklar, tortinishlar yani o’zlarida
bo’lgan malumotni ham ayta olmasliklari, bolalarning o’qiy olmasligi va
istamasligi, guruhda nizoli vaziyatlar,do’slashishdagi 0’z aro muommolar, shaxsiy
pedagogik ta’sirning natija bermasligi, har xil yoshdagi bolalarning tengdoshlari
oila muloqati va bolalar jamoasining shakllanishi, kasbiy malakalarini oshirish
yo’llari, o’quvchilarning qobiliyatlari, layogatlari, qiziqishlarini aniqlash va
rivojlantirish yo’llari, o’quvchilar bilan kasbga yo’naltirish ishlarini olib borish.
Psixolog o’quvchi yoki talaba yoshlar bilan bevosita alogada ularda vujudga
kelgan muammolarni hal qiladilar. Bu to’g’ridan to’g’ri maslahat berish deb
ataladi. Ba’zan o’quvchilarga va ota-onalarga o’qituvchilarning u yoki bu
muammolari bo’yicha maslahat beradi, bu bavosita maslahat berishdir, bunda
ma’lum qoidalarga amal qilishga to’g’ri keladi. Maslahat berish markazida har
doim psixolog va maslahat berilayotgan shaxsning o’zaro ta’sir jarayoni, ular
orasida ishonchli o’zaro munosabatni o’rnatish yotadi. Bunda psixolog — maslahat
beruvchi, o’qituvchi, ota-ona — maslahat beriluvchi, o’quvchi mijoz rolida bo’ladi.
Lekin psixologik maslahat 0’zi nimaligi va aynan nima haqida maslahat berish
haqida yagona tushuncha yo’q,umumiy masalaga qarab muommoga qgarab
maslahat beriladi yani ijobiy tarafga yo’naltirib yuboriladi. Kollejlardagi yoki
akademik litseylardagi psixolog ishi bir-biridan tubdan farq qiladi. Psixolog aniq
o’quv muassasasidagi o’qituvchilar va o’quvchilar orasidagi munosabatning ijobiy
va salbiy tomonlarining, rivojlanadigan ijtimoiy muhitning ichida bo’ladi.U har bir
o’quvchi yoki o’qituvchining o’zinigina emas, shaxslararo munosabatning
murakkab sistemasini ham ko’radi, boshqa ish turlari bilan birgalikda vaziyatni hal
qiladi 0’z sohasini yaxshi biluvchi psixolog mutaxassisning sifatlari quyidagicha
namoyon bo’ladi. O’quvchi muammolari bo’yicha ularning hamkorligi
bilimlarining birikuviga imkon beradi va muammolarni hal qilish uchun keng
jjodiy imkoniyatlar yaratadi, maslahat berishning asosiy ahamiyati ana shunda. -
Psixolog o’quvchilar va talabalarning psixologik xususiyatlari, ularning qiziqishi,

mayli, ilk iqtidori kabilarni o’rganadi, mutaxassis va etuk shaxs sifatida

shakllanishiga yordam ko’rsatadi - Maktabgacha yoshdagi bolalar, o’quvchilar,
hunar bilim yurti tinglovchilari yangi tipdagi maktab, oliy o’quv yurti talabalarida
uchraydigan o’quv malakalari va ko’nikmalarini egallashdagi nugsonlar xulg-
atvordagi kamchiliklar, intellektual taraqqiyot va shaxs fazilatlaridagi buzilishlarni
diagnostika qiladi. Boshga sohaning mutaxassislari bilan birgalikda psixik
rivojlanishdagi nugsonlar xilma-xilligini hisobga olgan holda differensial
diagnostikani amalga oshiradi. Nugsonlarning tibbiy va defektologik tabiatini
aniqlaydi. Assosial xulg-atvor sabablarini va shakllarini belgilaydi. Giyohvandlik
va taksikomanlik, alkogolizm, o’g’rilik, daydilikning ijtimoiy psixologik ildizlarini
tekshiradi, omillarni tahlil giladi. Iqtidorli talabalar, yosh mutaxassislarni tanlashda
ishtirok qilish ilmiy psixologik tavsiyalar ishlab chigish va unga asoslanib, ularga
nafaqalar belgilashda ishtirok etadi va hokazo. Psixolog konsiliumda ishtirok etib
quyidagi vazifalarni amalga oshiradi: 1. Pedagogik jamoa o’quvchi psixik va
shaxsiy xarakte-ristikalarini turli tomondan ko’rsatish, bunda albatta ijobiy kuchli
tomonlarni ta’kidlash joiz. Kuzatish, suhbat, psixodiagnostika natijalariga
asoslanib, o’quvchi muammolarining kelib chiqishi haqida isbotlangan farazlarni
keltirish zarur 2. Har bir o’qituvchida o’quvchiga nisbatan ustanovkasini
o’zgartirishga erishish zarur. Bu juda qiyin vazifa bo’lib, uni ehtiyotkorlik bilan hal
qilish zarur, konsilium o’tkazguncha sekin-asta boshlash kerak. Ko’pincha
o’qituvchi o’quvchiga nisbatan fikrini o’zgartirgisi kelmaydi. O’qituvchi bunda
psixolog nima haqgida gapirayotganini tushunmaganligi uchun emas, balki ongli
ravishda 0’z hayotini murakkablashtirgisi kelmaganligi uchun shunday qiladi.3.
Barcha o’qituvchilarning o’quvchi muammolarini, uning shaxsi mohiyatini jamoa
bo’lib, tushunishlariga erishish va o’quvchini ijobiy tamonga yo’naltirishda
muaffaqiyatli yondashuvini rivojlantirishda eng samarali yo’lini ishlab chiqishda
muhim ekanini anglatish eng samarali yo’llaridan biridir. Faqat ana shu holda
o’quvchi foydasiga o’zaro harakat qilishlariga ishonish mumkin, o’quvchilarni
ham o’qtuvchi bilan munosabatini rivojlantirishda samarali bo’ladi. Ba’zi hollarda
o’quvchilar o’qtuvchiga tashqaridan qandaydir biron bir tarifni eshitib u haqida
o’ziga xos xulosa chiqarib bazi hollarda behurmatlik qila boshlaydi yo doimiy
ravishda bepisant qaraydi,bu holat ta’limda juda yomon holat, bu holatda ham
ta’lim muassasasi psixoligini o’rni juda katta. Bunday holatda o’quvchi
shug’ullansa bunday o’quvchi bilan yana ham murakkablashadi bazi hollarda
shuning uchun ham birinchi galda psixolik 0’z yondashuvi bilan o’quvchini
o’qtuvchiga bo’lgan munosabatini to’g’ri yo’naltirib hurmat hissini shakillantira
olishi kerak va o’qtuvchi bilan ham suhbat olib borib 0’z maslahatlarini berib
masalani ijobiy tarafga yo’naltirib yuborishda psixolikni o’rni juda katta
ahamiyatga ega. Shunday qilib, psixologikpedagogik konsilium psixoprofilaktik
ishning muhim bosqichi hisoblanadi. Yuqori darajada tayyorlangan konsilium

o’quvchilarning, o’qituvchilarning va butun jamoaning rivojlanishiga yordam
beradi. Profilaktikaning dastlabki maqsadi - jiddiy psixologik qiyinchiliklarni va
muammolarni yo’qotish va tuzatishdan iborat. Psixolog oldiga kelgan bola bilan
alohida ishlaydi. Maktab psixologining asosiy kuchi uchinchi bosqichga, ya’ni
«tarbiyasi qiyin» bolalarga qaratiladi va o’quvchilarning asosiy qismi psixolog
e’tiboridan chetda qolib ketadi. Hozirgi amerika psixologlari maktablardagi
psixologik xizmatni psixik sog’liq xizmati sifatida faoliyat ko’rsatishning tarafdori
bo’lib chigmoqdalar. Xulosa qilib aytganda, psixologik xizmatda so’ngi bosqich
sanalgan, psixoprofilaktik chora-tadbirlardan asosiy maqsad, har bir yosh
bosqichida insonning shaxs —sifatida shakllanishi, aqlan barkamollikni
ta’minlashning oqilona shartsharoitlarini yaratishdan iboratdir.

Xulosa qilib shuni ta'kidlaymizki, ta'lim psixologik xizmati ma'lum bir maktab
yoki bolalar bog'chasida, tuman va shaharda ishlaydigan psixologdan boshlab,
uning har bir bo'g'inining funktsional majburiyatlarini aniq tushunadigan yagona
ierarxik tizim sifatida mavjud bo'lgandagina to'liq faoliyat ko'rsatishi mumkin.
Psixologik ta'lim xizmatlarining yagona tizimini yaratishgina uning barcha
bo'limlari faoliyatining yuqori darajasini, uning muammolarini ilmiy va uslubiy
jihatdan 1shlab chiqishni, uslubiy jihozlash va moddiy ta'minlashni, amaliy
psixologlarning kasbiy tayyorgarligini, ish natijalarini malakali baholashni
kafolatlaydi.

